
Die doel van die storm: ondergang van die vyande
van die Meester

209 Maar Petrus kom by My staan en sé
heimlik aan My: “Meester, het die gees van

die Vader in U homself so van U verwyder dat U nou nie
meer in staat is om meester van die storm te word nie?
Probeer tog, as dit vir U moontlik is, om die storm tot
bedaring te bring!” Ek sé: “Daar is ‘'n wyse rede voor
waarom die storm, wat nie meer lank sal duur nie, moet
uitwoed! As jy egter ook maar enigsins daaraan twyfel,
weet dan dat daar tien vyandelike vaartuie op die meer
was om ons te agtervolg, en ons almal gevange te neem
en te vernietig! Die storm doen egter met hulle wat hulle
van plan was om met ons te doen. As dit so is, waarom
vra jy My dan en verlang jy dat Ek die storm, wat nodig is
vir ons voorlopig noodsaaklike verlossing, tot bedaring
bring? Laat hom heeltemal uitwoed, totdat die doel
waarvoor hy ontstaan het, volkome bereik is; dan sal dit
gewis op 'n baie gunstige manier eindig! Kyk eers daar en
sé My dan, wat is dit wat die huishoé golwe, net soos
kwaadaardige en baldadige kinders hulle vernielde
speelgoed, op hulle woedende r(ie heen en weer en
omhoog en omlaag slinger!”

[2] Petrus kyk ondersoekend na die, met stormagtige hoé
golwe oortrekte oppervlak van die meer en sien maar al
te gou verskeie skeepswrakke en ‘n ietwat minder
beskadigde heel skip, wat alles, skip en wrakke, deur die
magtige golwe soos kaf deurmekaar gegooi word; ook
sien hy 'n paar mense wat, hulleself vasklemmend aan
los wrakstukke, met hulle laaste krag aan wal probeer
kom en deur die opeenvolgende golwe voortdurend
bedolwe en by tye omhoog geslinger word.

[3] Terwyl Petrus "n rukkie na die tafereel kyk, sé hy aan
My: “Meester, vergeef my dit; want U weet dat ek nog
steeds 'n sondige mens is en U daarom met 'n egte
oerdomme vraag lastig geval het; maar nou is alles vir my
duidelik! Die slegte fariseérs uit Jesaira het in Jerusalem
hulp gaan haal; tien skepe met Romeinse soldate word
uitgerus om ons hier te kom gevange neem. Dit moet oor
die water hierheen kom, omdat dit moeilik oor land hier
na Kis (dit is die naam van die streek wat in geheel aan
Kisjonah behoort) kon kom, en nou het hulle hul
welverdiende loon gekry! Hulle sal ons niks meer kan
aandoen nie, en as ek van die rigting van die golwe kan
aflei, sal dit die skepe wat skipbreuk gely het asook die
wrakstukke na Sibarah dryf, waar daar baie rotse is,
vanwaar hulle vanweé die ongehoorde en onbeskryflik
woedende storm dit baie moeilik sal vind om daar
lewend vanaf te kom! O, dit is buitengewoon goed dat
hierdie slegte, owerspelige soort mense so ‘n oordeel ten
dele geval het! Hierdie voorval sou veel daartoe kon
bydra dat die fariseérs alle verdere moed ontneem word
om teen U op te staan!”

[4] Ek sé: “Die satan laat homself duisendmaal duisend
keer op sy mond slaan, maar bly na duisendmaal duisend
slae tog altyd dieselfde, allergrootste vyand van Elohim

en van alles wat goed en waar is, afkomstig van die Gees
van Elohim. Diegene wat nou dood op see ronddrywe, sal
ons wel niks meer aandoen nie; maar in hulle plek staan
daar weer ander op, en hulle sal dit vir ons noodsaaklik
maak om die wyk te neem na die stede van die Grieke,
en tot daardie oomblik sal daar sekerlik nie baie weke
verbygaan nie!”

[5] Petrus sé: “Meester, sal ons solank ons hier is, wel rus
hé?”

[6] “Ja, ja, verseker”, sé Ek, “maar daar woon op aarde
nog baie mense en volke, wat die evangelie net so nodig
as julle het en hulle is deur die Vader geskape, wat ook
vir julle geskape het! Ondanks al die vervolging wat nog
op ons wag, moet ons na hulle toe gaan en die goeie
nuus uit die hemele aan hulle bring! Hulle gaan ons
weliswaar ook vervolg; maar met verloop van tyd
hulleself tog bekeer en as lammers in ons skaapkraal
hulle intrek neem!

[7] Ons is goed en die wéreld is sleg; dus kan ons daar
ook niks goeds van verwag nie - behalwe so hier en daar
'n soete aarbei tussen die oorheersende onkruid. Maar
kyk, die storm gaan so stilletjies bedaar, en al die gevaar
is vir eers verby!”

[8] Dan sé Ek aan Baram: “Vriend, die storm gaan bedaar;
die middag het saam met die storm verbygegaan; laat
ons dus middagete geniet, sodat ons sterk genoeg kan
wees vir die werk van vanmiddag.”

[9] Dit is nie nodig om die middagete verder te beskryf
nie en die uitwerking van die voorafgaande groot storm
nog verder te belig nie, veral wat betref die tien skepe;
dit is voldoende om te weet dat daar van die duisend
mense wat op die skepe was, maar vyf oorleef het; al die
ander word “n prooi van die golwe en op die klippe van
Sibarah vind mens nog na jare en dae vergane en deur
die visse afgeknaagde geraamtes, en tewens 'n groot
hoeveelheid van allerlei Romeinse wapens en kettings,
wat vir My en My leerlinge bestem was.

[10] Dit hoef kwalik nader vermeld te word dat die storm
sowel by die fariseérs as by die Romeine, veral in
Kapernaum en in Nasaret, 'n baie deemoedigende
uitwerking gehad het; en Ek het 'n paar weke rus met
diegene wat by My was.

[11] Na die middagete word daar dié dag weinig
belangriks meer gedoen en die leerlinge gaan daarom
saam met die vissers van Kisjonah op die meer en trek
tot teen die aand vyf maal die net vol met die
voortreflikste visse wat hierdie meer bevat; hulle bring
dit na die visbewaarplek van Kisjonah, wat daar baie
ingenome mee is en vir die aand moet daar dadelik so 'n
honderd stuks met allerlei speserye en goeie kruie
voorberei word. So eindig die dag, en na die aandete
word ‘n goeie rus geneem, want almal het dit wel deeglik
nodig.







